
FOTO: GOUVÈNÈ CUOMO RESEVWA ENFÓMASYON SOU SEKIRITE, RANKONTRE AVÈK TWOUP NEW 

YORK YO NAN AFGHANISTAN 

 

Pandan vwayaj la, Gouvènè Cuomo te resevwa yon seri seyans enfòmasyon nan men Ofisyèl Etazini 

sou kesyon lit kont teroris, sa ki enplike menas mondyal  

 

Gouvènè Cuomo te rankontre avèk twoup New York– enkli twoup yo ki nan Fort Drum, 10
yèm

 Divizyon 

Mountain NY– pou remèsye yo pou sèvis yo 

 

Vèsyon odyo seyans enfòmasyon Gouvènè a avèk jounalis yo disponib la. Wap jwenn foto vizit 

Gouvènè a disponib la. 

 

Gouvènè Andrew M. Cuomo nan Afghanistan Jodia avèk yon delegasyon gouvènè ki soti nan toulède 

pati yo sou envitasyon Depatman Defans Etazini, ki pwomote vizit la. Jodia, Gouvènè Cuomo te resevwa 

yon seri seyans enfòmasyon sou sekirite nan Depatman Defans Etazini. Depatman Eta Etazini, ak lòt 

otorite federal yo. Gouvènè Cuomo te egalman vizite ayewodwòm Bagram pou l vizite operasyon yo epi 

remèsye New York ak lòt twoup Ameriken yo pou sèvis yo– enkli twoup yo ki nan Fort Drum, 10
yèm

 

Divizyon Mountain NY.  

 

Pandan li rive nan ayewodwòm Bagram, Gouvènè Cuomo te rankontre avèk Majò Jeneral Stephen J. 

Townsend, kòmandan kòmann Rejyonal Lès (RC-E) ak 10
yèm

 divizyon Mountain Fort Drum. RC-E gen 

katye jeneral li nan Ayewodwòm Bagram. Nan kòmansman ane sa, 10
yèm

 divizyon Mountain Fort Drum 

te asire kòmandman  nan kòmandman rejyonal lès nan Afghanistan. Daprè Fòs Asistans sou Sekirite 

Entènasyonal (ISAF), RC-Lès enkli provens Bamyan, Ghazni, Kapisa, Khost, Kunar, Laghman, Logar, 

Nangarhar, Nuristan, Paktika, Paktiya, Panjshayr, Parwan ak Wardak. Li kouvri 46,000 mèt kare, apeprè 

gwosè Virginia, e li pataje yon pati nan fwontyè avèk Pakistan. 

 

Apeprè 270 manm nan Gad Nasyonal New York aktyèlman te deplwaye nan Afghanistan – men pi gran 

pati a baze nan Hudson Valley ak vil New York. Anplis, apeprè 900 manm nan 10
yèm

 Divizyon Mountain 

Fort Drum estasyone nan Afghanistan. 

Pèsonalite ki te fè pati de delegasyon bi-patizan Gouvènè Cuomo a nan Afghanistan se Sekretè Lame 

Brad Carson, Gouvènè William E. Haslam (Tennessee), Gouvènè Jeremiah W. Nixon (Missouri), Gouvènè 

Brian E. Sandoval (Nevada), ak lòt otorite nan Depatman Defans lan. 

 

Pandan vwayaj la Gouvènè Cuomo ap resevwa yon seri seyans enfòmasyon nan men wo fonksyonè 

Etazini yo sou kesyon lit kont teroris, enplikasyon menas global ki afekte sekirite New York a domisil, ak 

lòt kesyon ankò. Sekretè Defans Chuck Hagel te envite Gouvènè Cuomo nan Afghanistan. Akoz rezon 

sekirite, yo pat kapab divilge vwayaj la an piblik alavans. 

 

Vandredi 26 septanm nan aswè, Gouvènè Cuomo te rive nan Washington, DC apati New York. Nan 

sware a, li te resevwa seyans enfòmasyon sou sekirite nan men ofisyèl Depatman Defans Etazini yo 

anvan li te kite apati Baz Andrews Air Force e li te vwayaje pou Baz Ramstein Air an Almay an wout pou 

Afghanistan.  

 

Gouvènè Cuomo te rive an Almay nan samdi, 27 septanm. Pandan li an Almay, Gouvènè Cuomo te vizite 

Sant Medikal Rejyonal Landstuhl, kote li te rankontre avèk pèsonèl lopital la ak manm sèvis militè ki 

blese yo. (Wap jwenn foto vizit Gouvènè Cuomo a nan Sant Medikal Rejyonal Landstuhl ki disponib  la.) 

Gouvènè Cuomo te vwayaje apati Baz Ramstein Air a Afghanistan – li te rive Afghanistan samdi swa nan 

lè lokal (Afghanistan gen 8:30 èdtan alavans sou lè New York).   

 

Plis enfòmasyon disponib la.  

 

Transkripsyon sou diskou ouvèti Gouvènè Cuomo nan konferans telefòn jodia:  

 

Mèsi anpil tout moun paske nou te pran tan pou nou rejwenn, e mèsi Melissa paske ou te òganize apèl la. 

 

Sa a te reyèlman detwa jou edikatif ak enteresan. Mwen te kite nan vandredi apati New York. Nou pat 

kapab bay plis detay sou vwayaj la paske Depatman Defans te mete vwayaj la sou pye, yo te vle kenbe l 

sekrè jiskaske nou te rive sou teren an pou rezon sekirite. Men mwen te kite apati New York e mwen te 

ale nan Baz Andrews Air Force premyèman soti nan plizyè ajans federal ki te esansyèlman sou kesyon 

Mwayèn Oryan, spesyalman teroris ak Afghanistan, paske se yon moman istorik pou Afghanistan. Pral 

genyen mwen espere, yon inogirasyon demen pou nouvo prezidan e apresa yon akò bilateral sou 

sekirite ki te siyen avèk Etazini sa ki pèmèt yon prezans rete sou fòm asistans koperatif.  

 

Men nou te genyen plizyè seyans enfòmasyon, nou te pase yon titan nan baz Andrews Air Force, e nou 

te vole pou Almay kote nou te fè yon kanpe nan Baz Ramstein Air epi vizite lopital prensipal la, ki sèvi 

pou rejyon an pou sòlda ki bezwen swen grav yo vini nan lopital sa a. Erezman kantite a te diminye, sa ki 

bay prèv mwens viktim kòm nou konnen akoz etap yo peyi a ap pran. Men mwen te gen chans pou m te 

pale avèk detwa pami jèn sòlda sa yo, e mwen ka di ou ke yo se sous enspirasyon. Yon jèn sòlda ki gen 

yon janm kase ak plak vis nan janm li, tout sa li vle pale se osijè pou l retounen nan inite l. Li gen yon 

chwa pou l reyabilite nan lopital la oswa retounen nan inite a touswit e li vle retounen nan inite a. Yon 

jèn kanmarad ki gen yon emoraji entèn– yo pa ka konprann poukisa li gen yon emoraji entèn – 

literalman lap kriye pandan lap rakonte istwa a. E poukisa lap kriye? Paske li santi ke li dezapwente 

zanmi li yo lè li kite yo poukont yo. Li te reyèlman enteresan.  

 

Twoup yo ke mwen te rankontre depi lè sa–10
yèm

 divizyon Mountain ki andeyo Fort Drum, gen yon gwo 

prezans la. E Divizyon Mountain gen yon istwa fyète e li te genyen plizyè santèn ak santèn sòlda ki te vini 

atravè deplwaman. Chif yo te reyèlman etonan. Nou egalman genyen yon kantite Gad Nasyonal e li 

enteresan paske mwen pase anpil tan avèk Gad Nasyonal, mwen rekonèt anpil ladan yo paske yo te 

patisipe nan siklòn Sandy, Inondasyon Irene, Tanpèt Lee, e kidonk mwen te rekonèt literalman anpil vizaj 

ke mwen te wè toupatou – anpil ladan yo travay nan Empire Shield, sa ki egalman yon pati nan sekirite 

teritwa nou an. Sa a te reyèlman byen e yo reyèlman apresye paske nou te pran tan pou vin vizite yo epi 

fè yo konnen ke moun apresye ak respekte sèvis yo.  

 

Mwen te pase pifò tan nan baz Kabul – pifò tan nan seyans enfòmasyon klasifye nan Depatman Eta, 

USAID, DOD vizibleman – avèk jeneral yo ki genyen plizyè deseni eksperyans nan Mwayèn Oryan, pale 

osijè teroris ak sa kap pase avèk teroris, poukisa sa sanble tankou yon akselerayson kwasans toudenkou 

nan teroris ak fason nap abòde l e kisa nou fè de fason diferan. Akoz Afghanistan nan yon sèten fason 

poze sa nou kwè ki te pwoblèm lan. 9/11 rive, se Al Qaeda, nou pral pran Al Qaeda, li te mennen nou 

nan Afghanistan e nan Afghanistan nou esansyèlman te fè sa nou te fikse pou nou fè a. Sètènman pa 

pafè, men nou te fè pwogrè reyèl nan Afghanistan. Te gen yon eleksyon –se pa eleksyon ki pi elegan ki te 

janm òganize, men te gen yon eleksyon ki ta rejwenn avèk evantyèlman yon akò pouvwa pataje – yon 

inogirasyon ki sipoze fèt demen. Nou te di ke nou ta pral diminye Al Qaeda e nou te fè sa. Nou te di ke 

nou ta pral diminye Taliban e nou te fè sa. Nou te di ke nou ta pral ede devlope Afghanistan e nou te fè 

sa. Chif yo sou kwasans nan Afghanistan te kòmanse byen ba, men kwasans lan reyèlman ekstraòdinè. 

Kantite moun ki gen yon edikasyon, kantite fi ki gen yon edikasyon, pousantaj lanmò lakay timoun yo – 

Mwen vle di gen siksè sou tout liy lan.  

 

Kidonk nan yon sèten fason si wap gade Afghanistan e nan fason nou defini pwoblèm lan ou te ka di ke 

nou te akonpli sa nou te fikse pou nou akonpli a. Men sou wout la, pwoblèm lan te chanje. E se pa 

sèlman Al Qaeda ak Taliban. Kounye a li vin anpire pandan 13 ane ki sot pase yo. 

Ou ka gen yon diskisyon enteresan osijè lè ISIL vini ISIL e èske li te reyèlman delvope nan yon jou e èske 

li te devlope pandan detwa ane, men tout moun ap di ke sa se yon branch brital kilti ak aktivite teroris – 

e li se yon konkiran de Al Qaeda. Kidonk kounye a sitiyasyon ak definisyon pwoblèm nan vin pi konplike. 

E se pa sèlman Afghanistan ak Pakistan ak Syri. Kounye a se yon pwoblèm ki nan tout Mwayèn Oryan. E 

gen antènn diferan branch teroris e pafwa yo nan konpetisyon youn ak lòt. Kidonk pwoblèm lan – nou 

vle rezoud yonsèl pwoblèm e kounye a nou gen uit diferan pwoblèm.  

 

E pwendevi pa mwen antanke Gouvènè New York – New York nan tèt lis menas tout moun. E nou te 

pase anpil tan e nou pral pase anpil tan sou sekirite teritwa ak defann New York nan pò, nan tren nou 

yo, elatriye. E objektif mwen se pou m genyen defans teritwa ki pi sofistike ki poko janm desine pa 

okenn lòt eta, pwen final. Se objektif mwen sa. Men, si ou vle trete pwoblèm sa li pral mande pou l fèt 

an de volè, avèk de pwent. Youn se sekirite teritwa, e dezyèm nan wap bezwen pou ale nan Mwyaèn 

Oryan. Ou gen pou fè yon bagay osijè pou kanpe devlopman pwoblèm nan. Sa pap kapab repons nou lè 

nap di ke nou ka toujou kenbe l anvan sa rive nan ayewopò a. Nou dwe fè yon bagay osijè rezoud, jere 

ak kontwole sous kwasans selil teroris sa yo. Paske a ritm kwasans sa li pral reyèlman difisil pou jere. E 

moun ap mande ‘èske w panse li pral pi bon oswa pi mal?’ – petèt lap yon ti kras pi bon, pètèt lap yon ti 

kras pi mal, men sa mwen kwè si li pa disparèt, e mwen kwè sa se yon pwoblèm jenerasyon. E pou 

mwen, antanke Gouvènè ki renmen kwè ke li te gen eksperyans ak konesans nan kesyon yo ke li 

responsab, sa a se yon sijè ki ale alatèt lis mwen nan pa sèlman yon bon solisyon, men edike tèt mwen, 

edike moun yo nan eta osijè vrè definisyon bagay sa ak sa li pral mande.  

 

E se sa ki te objektif vwayaj la pou mwen.  

### 

